
	საქართველოში სეზონური გრიპისათვის მზადყოფნისა და რეაგირების სამოქმედო გეგმის დამტკიცების შესახებ 


	
„საზოგადოებრივი ჯანმრთელობის შესახებ“ საქართველოს კანონის მე-6 მუხლის „გ“ ქვეპუნქტის, მე-7 მუხლის პირველი პუნქტის, „ჯანმრთელობის დაცვის შესახებ“ საქართველოს კანონის მე-15 მუხლის, მე-16 მუხლის პირველი პუნქტის „კ“ ქვეპუნქტის,  70-ე მუხლის პირველი პუნქტის, 74-ე მუხლის და „საქართველოს ოკუპირებული ტერიტორიებიდან დევნილთა, შრომის, ჯანმრთელობის და სოციალური დაცვის სამინისტროს დებულების დამტკიცების შესახებ“ საქართველოს მთავრობის 2018 წლის 14 სექტემბრის №473 დადგენილებით დამტკიცებული დებულების მე-2 მუხლის „გ.ბ“ ქვეპუნქტისა და მე-6 მუხლის მე-2 პუნქტის „ო“ ქვეპუნქტის საფუძველზე,  

                                                               ვბრძანებ:

 1.  დამტკიცდეს:
ა) საქართველოში სეზონური გრიპისათვის მზადყოფნისა და რეაგირების სამოქმედო გეგმა (შემდგომში - სამოქმედო გეგმა) თანდართული დანართი N1-ის შესაბამისად;
ბ) სეზონური გრიპის გავრცელების შეფასებისა და შესაბამისი რეაგირების დაწყების  სქემა თანდართული დანართი N2-ის შესაბამისად.

2. დამტკიცდეს სამოქმედო გეგმით განსაზღვრული სამსახურების ანგარიშგების ფორმები  თანდართული დანართების სახით:

ა) საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს (შემდგომში სამინისტრო) სახელმწიფო კონტროლს დაქვემდებარებულ საჯარო სამართლის იურიდიულ პირის  - საგანგებო სიტუაციების კოორდინაციისა და გადაუდებელი დახმარების ცენტრის ანგარიშგების ფორმა (დანართი N3);
ბ)  სამინისტროს სახელმწიფო კონტროლს დაქვემდებარებული საჯარო სამართლის იურიდიული პირის - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნულ ცენტრის ანგარიშგების ფორმა (დანართი N4);
გ)  სამინისტროს სახელმწიფო კონტროლს დაქვემდებარებული საჯარო სამართლის იურიდიული პირის - სოციალური მომსახურების სააგენტოს ანგარიშგების ფორმა   (დანართი N5);

დ) სამინისტროს სახელმწიფო კონტროლს დაქვემდებარებული საჯარო სამართლის იურიდიული პირის - საგანგებო სიტუაციების კოორდინაციისა და გადაუდებელი დახმარების ცენტრის/ქ.თბილისის სასწრაფო დახმარების ცენტრის ანგარიშგების ფორმა (დანართი N6);
ე) პირველადი ჯანდაცვის სერვისების მიმწოდებელი დაწესებულებების ანგარიშგების ფორმა (დანართიN7).

3. დამტკიცდეს სეზონური გრიპის ეპიდემიის  მართვის პროტოკოლი თანდართული დანართი N8-ისშესაბამისად.

4. დაევალოს სამინისტროს ჯანმრთელობის დაცვის დეპარტამენტს, სამინისტროს სახელმწიფო კონტროლს დაქვემდებარებულ საჯარო სამართლის იურიდიულ პირს - საგანგებო სიტუაციების კოორდინაციისა და გადაუდებელი დახმარების ცენტრს, სამინისტროს სახელმწიფო კონტროლს დაქვემდებარებულ საჯარო სამართლის იურიდიულ პირს - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნულ ცენტრს, სამინისტროს სახელმწიფო კონტროლს დაქვემდებარებულ საჯარო სამართლის იურიდიულ პირს - სოციალური მომსახურების სააგენტოს, ასევე, ქ. თბილისის სასწრაფო დახმარების ცენტრს ბრძანების პირველი პუნქტის „ა“ ქვეპუნქტით დამტკიცებული სეზონური გრიპისათვის მზადყოფნისა და რეაგირების სამოქმედო გეგმით განსაზღვრული შესაბამისი ღონისძიების შესრულება.

5. ბრძანება ძალაშია ხელმოწერისთანავე.



